
Annotatsiya 
Mazkur to‘plamda “Yangi davr ilm-fani: inson uchun innovatsion g‘oya va 
yechimlar” mavzusidagi I Respublika ilmiy-amaliy konferensiyasi materiallari 
jamlangan. Nashrda respublikaning turli oliy ta’lim muassasalari, ilmiy 
markazlari va amaliyotchi mutaxassislari tomonidan tayyorlangan maqolalar 
o‘rin olgan bo‘lib, ular ijtimoiy-gumanitar, tabiiy, texnik va yuridik fanlarning 
dolzarb muammolari va ularning innovatsion yechimlariga bag‘ishlangan.  
Ushbu nashr ilmiy izlanuvchilar, oliy ta’lim o‘qituvchilari, doktorantlar va soha 
mutaxassislari uchun foydali qo‘llanma bo‘lib xizmat qiladi. 

Bugungi kunda axborot hajmining kengayishi, yangi media texnologiyalarning paydo 

boʻlishi va ularning jamiyatga chuqur taʼsiri mediasavodxonlikni jamiyatning barcha 

qatlamlarida, ayniqsa taʼlim tizimida dolzarb masalaga aylantirdi. Oʻqituvchilar bu jarayonda 

markaziy oʻrinni egallaydi, chunki ular yosh avlodni axborotni tahlil qilish, tanqidiy fikrlash va 

media vositalaridan samarali foydalanishga oʻrgatish uchun masʼul hisoblanadi.  

Mediasavodxonlik-ommaviy axborot vositalari orqali uzatilayotgan va qabul qilinayotgan 

kundalik axborotni saralash koʻnikmalarini, turli axborotlarni qabul qilgandan keyin ham har 

qanday vaziyatda toʻgʻri qaror qabul qilish, axborot qayerdan, kim tomonidan va nima 

maqsadda uzatilyapti, oʻzida kimning manfaatlarini aks ettiryapti degan tushunchalarni 

shakllantirishga xizmat qiladi. 

Medisavodxonlikning maqsadi  har bir medianing ustuvorliklari va kamchiliklarini 

tushungan holda  ular tomonidan tarqatilayotgan axborotni saralay bilish va zarurini qabul 

qilish koʻnikmalarini shakllantirish boʻlsa, asosiy vazifasi insonlar tomonidan isteʼmol 

qilinadigan har qanday axborotning manipulyativ kuchini anglagan holda undan 

chegaralanishdir.. 

Mediasavodxonlik axborotni tushunish, tanqidiy baholash va uni samarali qoʻllash 

koʻnikmasidir. Bu tushunchaning quyidagi asosiy tarkibiy qismlarini ajratish mumkin: 

• Axborot manbalarini tanlash va tekshirish; 

• Axborotni tanqidiy baholash; 

https://doi.org/10.47390/spro/i-res-konf-2025-21

• Mediani yaratish va tarqatishning qonun-qoidalari; 

• Axborotning madaniy va ijtimoiy kontekstini tahlil qilish; 

• Media vositalarining jamiyatga taʼsirini tushunish. 

Mediasavodxonlik taʼlim tizimida oʻqituvchilar uchun ikki jihatdan ahamiyatlidir: avvalo, 

ularning oʻzlari axborot muhitida samarali ishlash qobiliyatiga ega boʻlishlari lozim; 

ikkinchidan, ular oʻquvchilarga mediasavodxonlik koʻnikmalarini yetkazuvchi asosiy 

vositachilar hisoblanadi. 

Bugungi kunda oʻqituvchilarning mediasavodxonligini oshirish quyidagi sabablarga koʻra 

juda dolzarbdir: 

• Axborot hajmining keskin oshishi; 

• Internet va ijtimoiy tarmoqlarda notoʻgʻri axborot (fake news) va manipulyatsiyaning 

keng tarqalishi; 

• Yosh avlodda axborot bilan ishlash koʻnikmalarini shakllantirish zaruriyati; 

• Zamonaviy taʼlim jarayonlarida raqamli texnologiyalarning muhim rol oʻynashi. 

Oʻqituvchilarda mediasavodxonlik koʻnikmalarini takomillashtirish usullariga 

quyidagilarni kiritish mumkin. 

Professional rivojlanish dasturlari. Oʻqituvchilar uchun maxsus tayyorgarlik dasturlari va 

seminarlar tashkil etish orqali mediasavodxonlik koʻnikmalarini oshirish mumkin. Bu dasturlar 

oʻqituvchilarga zamonaviy media vositalaridan qanday qilib samarali foydalanishni, axborot 

manbalarini baholash va tanqidiy tahlil qilishni oʻrgatadi. 

Onlayn resurslardan foydalanish. Zamonaviy texnologiyalar yordamida oʻqituvchilar 

onlayn kurslar, vebinarlar va interaktiv platformalardan foydalanib, mediasavodxonlik 

koʻnikmalarini rivojlantirishlari mumkin. Bunday resurslar oʻz-oʻzini oʻrganish imkonini beradi 

va oʻqituvchilarning bilimlarini yangilashga yordam beradi. 

Hamkorlik va tajriba almashish. Oʻqituvchilar oʻzaro tajriba almashishi va hamkorlik 

qilishi orqali mediasavodxonlik koʻnikmalarini oshirishi mumkin.     

Maktab ichida yoki boshqa taʼlim muassasalari bilan hamkorlikda seminarlar, treninglar 

yoki ishchi guruhlar tashkil etish foydali boʻladi. 

Tanqidiy fikrlashni rivojlantirish. Oʻqituvchilarni tanqidiy fikrlashga oʻrgatish 

mediasavodxonlik koʻnikmalarini oshirishda muhim ahamiyatga ega. Oʻquvchilarga axborotni 

qanday baholash va tahlil qilishni oʻrgatish orqali oʻqituvchilar oʻzlari ham tanqidiy fikrlash 

koʻnikmalarini rivojlantirishi mumkin. 

Amaliy mashgʻulotlar. Oʻqituvchilar uchun amaliy mashgʻulotlar tashkil etish, media 

vositalaridan qanday foydalanishni amalda koʻrsatish orqali ularning koʻnikmalarini 

takomillashtirishga yordam beradi. Misol uchun, oʻqituvchilarni turli media platformalarida 

kontent yaratishga undovchi loyihalar ishlab chiqilishi mumkin. 

Xulosa. Mediasavodxonlik koʻnikmalarini rivojlantirish zamonaviy taʼlim tizimining eng 

muhim vazifalaridan biri boʻlib, oʻqituvchilarning kasbiy tayyorgarligini oshirishga xizmat 

qiladi. Bunday yondashuv orqali taʼlim tizimida oʻqituvchilarning mediasavodxonligi va 

raqamli kompetentligini oshirish, oʻquvchilarda ham bu qobiliyatlarni shakllantirish mumkin 

boʻladi. Shunday qilib, oʻqituvchilar axborotni toʻgʻri tahlil qilish, uni tanqidiy baholash va 

samarali foydalanish orqali taʼlim jarayonini sifat jihatidan yangi darajaga koʻtarish 

imkoniyatiga ega boʻladilar. 

